
Dª.  YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 15 de
novembro de 2019, adoptou o seguinte acordo:

11.- RESOLUCIÓN DA CONVOCATORIA DE “SUBVENCIÓNS PARA O FOMENTO
DO  EMPRENDEMENTO  E  A  CONSOLIDACIÓN  EMPRESARIAL  A  TRAVÉS  DO
TRABALLO COLABORATIVO”. EXPTE. 16088/77.

Visto o informe de fiscalización de data 6/11/19, dáse conta do informe-proposta de data
5/11/19, asinado pola técnica de Admón. Xeral, o concelleiro-delegado de Emprego e polo
concelleiro de Orzamentos e Facenda, que di o seguinte:

Antecedentes:

Por acordo da Xunta de Goberno Local, en sesión ordinaria do 14 de marzo de 2019, aprobouse a
“Convocatoria  e  a  bases  reguladoras  das “BASES REGULADORAS E CONVOCATORIA
DAS  “SUBVENCIÓNS  PARA  O  FOMENTO  DO  EMPRENDEMENTO  E  A
CONSOLIDACIÓN EMPRESARIAL A TRAVÉS DO TRABALLO COLABORATIVO ANO
2019 EXPTE 16088/77”.

Ditas  bases  foron  publicadas  no  BOP  núm.  56,  do  21  de  marzo  de  2019  e  o  extracto  da
convocatoria remitidos pola BDNS foi publicado no BOP no seu número 58 de data 25 de marzo
de 2019 e na páxina web do Concello de Vigo (www.vigo.org), promovéndose a concorrencia de
solicitudes  polo  prazo  de  10  días,  a  contar  dende  o  seguinte  á  súa  publicación  no  BOP
(26/03/2019 ao 08/04/2019).

As  bases  da  convocatoria  de  subvencións  destinadas  ao  fomento  do  emprego  mediante  o
emprendemento  en entornos colaborativos  establecen  unha  financiación  da mesma por  unha
contía  total  destinada  a  estas  subvencións  para  o  vixente  exercicio  presupostario  (2019)  de
35.000,00  €  (trinta  e  cinco  mil  euros),  que  se  imputarán  con cargo  á  partida  2410  4700001
“Axudas á creación de empresas”, dos orzamentos xerais do Concello de Vigo. Subvencionarase,
no caso de que a persoa traballadora autónoma ou micropeme solicitante cumpra con todos os
requisitos esixidos nas bases, o 80% dos custes de aluguer de espazos de traballo e para eventos
puntuais, cun máximo de 1.500,00€.

O  concelleiro  delegado  de  Cultura,  Emprego  e  Participación  Cidadá,  con  data  01/08/2019,
resolveu nomear a Comisión de Valoración que preside de acordo coa base décimo-segunda,
apartado 3, cos seguintes membros:

Vogal 1
Titular Carla Candia Paz Xefa do servizo

(Por atribución temporal de funcións mediante 
acordo da XGL do 03/05/2019)

Vogal 2 Titular Ana M. Mouriz Martínez Coordinadora

E actuando como secretaria da Comisión a Vogal 2, con voz e voto.

• A Comisión de valoración en xuntanza de data 01/08/2019,  procedeu á avaliación das
solicitudes presentadas nos termos do disposto na Base 12ª.5, deixando constancia en
acta asinada por todos os membros asistentes do resultado da avaliación debidamente
motivada tal e como consta no expediente.

• Dacordo co previsto na Base 12ª.5, con data 02/08/2019 formúlase informe-proposta de
resolución  provisional  asinado  pola  xefa  do  Servizo  de  Desenvolvemento  Local  e
Emprego.- (Por atribución temporal de funcións mediante acordo da XGL do 03/05/2019) e
técnica  de administración xeral,  co  conforme dos concelleiros  de  Cultura,  Emprego e
Participación Cidadá e o de Orzamentos e Facenda, no que se concretan as solicitudes
desestimadas  con  expresión  da  súa  causa  e  as  estimadas,  facendo  constar  que,  da
información  que  obra  no  seu  poder,  despréndese  que  os  beneficiarios  cumpren  os
requisitos necesarios para acceder ás subvencións. 

• Da devandita proposta deuse trámite de audiencia aos interesados a fin de que no prazo
de dez días puidesen achegar as alegacións que estimasen pertinentes, facendo constar
que a devandita proposta non crea dereito ningún a favor da beneficiaria ata que non se
teña procedido á resolución definitiva aprobada pola Xunta de Goberno Local.

• Dacordo co establecido na Base 12ª.6, a Comisión de Valoración procedeu ao exame e
valoración das alegacións achegadas, segundo consta en acta de data 27/08/20198, onde,
logo do exame das alegacións, procedeu á formulación da proposta de resolución definitiva
á Xunta de Goberno Local.

• Enviada a proposta de resolución definitiva á Intervención Xeral Municipal para informe de
fiscalización,  o devandito departamento manifesta en conversas mantidas a realización
dunhas determinadas modificacións; polo que a Comisión de valoración en xuntanza de
data 08/10/2019 realiza as devanditas modificacións, e que reflicte do seguinte xeito:

“...

De acordo coas conversas mantidas co persoal do departamento de Intervención e tras a revisión
das  solicitudes  desta  convocatoria  de  subvencións  para  o  fomento  do  emprendemento  e  a
consolidación  empresarial  a  través  do  traballo  colaborativo  por  parte  deste  departamento,
realízanse as seguintes modificacións seguindo as indicacións dadas:

1.-  Detéctase  erro  na  baremación  do  expdte.  Nº  16400/77  correspondente  á  solicitude  de
CREACIÓN  Y  DESARROLLO  NOVO  S.C.,  xa  que  no  apartado  correspondente  ao  nº  de
empregados non se lle asignaron os 2 puntos correspondentes ao primeiro empregado, poñendo
no seu lugar 1 punto por erro. Deste xeito a puntuación total correspondente á baremación da
solicitude desta empresa pasa de 8 a 9 puntos.
2.-  Corríxese a cantidade solicitada por Mª ESTHER MONTES PÉREZ, expdte. Nº 16385/77, xa
que a devandita cantidade non se axusta ao precio de aluguer do espazo de coworking que se
indica no contrato aportado. Aínda que se lle solicitaron as facturas correspondentes a este ano
por medio de dous correos electrónicos (tal e como figuran na tramitación deste expediente) e
diversas  chamadas  telefónicas  (ás  que  non  contestou)  non  as  aportou,  polo  que  o  total  da

subvención solicitada debe tomar como referencia o custe de aluguer que se reflexa no contrato,
de xeito que, en vez de 959,20€ corríxese de oficio esta cantidade pasando a ser 914,40€.

3.- Corríxese a cantidade solicitada por IAGO ARAÚJO MOLINA, expdte. 16445/77, xa que a
devandita cantidade non se axusta ao precio de aluguer do espazo de coworking que se indica no
contrato aportado nin ao indicado ás facturas aportadas deste ano 2019. Polo tanto,  corríxese de
oficio esta cantidade, pasando a ser 648,00€ e non os 660,96€ que figuran na solicitude.

2.- Novo reparto económico.
De  acordo  ao  exposto  no  apartado  anterior  relativo  ás  modificacións  indicadas  polo
departamento de Intervención, indícanse nas táboas seguintes a baremación modificada e o
calcúlo do novo reparto económico:

3.- A Comisión de valoración unha vez avaliadas as solicitudes achegadas e contempladas
as observacións do departamento de Intervención, informa que da información que obra no
seu  poder  despréndese  que  as  empresas  e  persoas  autónomas  beneficiarias  propostas
cumpren cos requisitos necesarios para acceder ás subvencións.

(...)”

• A Base 13ª—PRAZO E FORMA DE XUSTIFICACIÓN DA SUBVENCIÓN OUTORGADA,
no seu primeiro parágrafo indica: 
“O/A beneficiario/a no prazo de un (1) mes a contar desde o remate do aluguer e, en todo caso,
antes do 16 de outubro de 2019, deberá xustificar o cumprimento da finalidade para a que se
concedeu a subvención e, no seu caso, da aplicación dos fondos recibidos.”

• De conformidade  co  anteriormente  exposto  e  nos  termos  do  establecido  na  DÉCIMO
SEGUNDA das bases reguladoras do procedemento:

6. A Comisión de Valoración examinará as alegacións achegadas, e remitirá a acta coa valoración
correspondente ao instrutor, que formulará proposta de resolución definitiva á Xunta de Goberno
Local, como órgano competente para resolver o procedemento, na que incluirá unha relación na
que se indicarán todos/as as solicitantes que participan na convocatoria  co NIF, nome, nº  de
expediente, puntuación obtida, estimación da súa solicitude ou desestimación (con indicación do/s
motivo/s polo/s que se lle denega), e o importe da subvención que se lle outorga; farase constar,
así  mesmo, que da información que obra en poder  do órgano instrutor,  despréndese que os
beneficiarios cumpren os requisitos necesarios para acceder ás subvencións.

O prazo de resolución e notificación será de nove meses contados a partir da publicación desta
convocatoria. A resolución do procedemento será obxecto de publicación para xeral coñecemento
na páxina web do Concello de Vigo (www.vigo.org).

En calquera momento anterior á resolución do procedemento de subvencións, o/a interesado/a
poderá  desistir  da/s  súa/s  solicitude/s;  desistimento  que  será  aceptado  de  plano  pola
administración  concedente,  declarando  concluso/s  o/s  procedemento/s  correspondente/s,  de
conformidade cos artigos 84 e seguintes da LPAC.

7-   A resolución  do  procedemento  notificarase  aos/as  solicitantes  polos  medios  previstos  na
normativa  reguladora  do  procedemento  administrativo  común,  preferentemente  por  medios
electrónicos e, en todo caso, cando o/a interesado/a resulte obrigado a recibilas por esta vía. 
Con independencia do medio elexido a efectos de notificación, o Concello  enviará un aviso ao
dispositivo  electrónico  e/ou  dirección  de  correo  electrónico  do  interesado  que  consten  na
solicitude,  informándolle  da posta  a  disposición dunha notificación na sede electrónica.  Estes
avisos non terán, en ningún caso, efectos de notificación practicada e a súa falta non impedirá que
a notificación sexa considerada plenamente válida. 

As  notificacións  por  medios  electrónicos  entenderanse  practicadas  no  momento  en  que  se
produza o acceso ao seu contido. A notificación entenderase rexeitada cando transcorresen dez
días naturais desde a posta á disposición da notificación sen que se acceda ao seu contido.

Se o envío da notificación electrónica non fose posible por problemas técnicos, practicarase a
notificación  polos  medios  previstos  na  normativa  reguladora  do  procedemento  administrativo
común.

8- Dende o día seguinte á notificación da resolución, as beneficiarias dispoñen dun prazo de dez
(10) días naturais para a aceptación ou renuncia da subvención concedida, que debe comunicarse
por escrito ao Servizo de Participación Cidadá e Desenvolvemento Local, transcorrido o cal, sen
manifestación expresa ao respecto, entenderase tácitamente aceptada. 

Todas as subvencións concedidas, individualmente consideradas, con expresión da convocatoria,
programa e crédito orzamentario ao que se imputen, beneficiario, cantidade concedida e programa
específico subvencionado, serán publicadas na Base de Datos Nacional de Subvencións. 

9- O vencemento do prazo máximo sen terse dictado e notificado a resolución expresa, lexitima
aos interesados para entender desestimada por silencio administrativo a solicitude de concesión
de subvención, sen prexuízo do disposto no art. 24.3.b) da LPAC.

10- Contra a resolución administrativa que aprobe as presentes bases e as resolucións que se
adopten na súa execución poderá interpoñerse, potestativamente, recurso de reposición perante o
órgano que a ditou no prazo dun mes. Entenderase desestimado se transcorre outro mes sen
contestar; neste caso poderá interpoñerse recurso contencioso-administrativo no prazo de dous
meses. Así mesmo, contra a presente resolución tamén poderá interpoñerse directamente recurso
contencioso-administrativo no indicado prazo. En todos os casos, os prazos contáranse a partir do
día seguinte ao da notificación, publicación ou  desestimación do recurso de reposición.

11- A beneficiaria poderá renunciar, expresamente, á subvención concedida; renuncia que será
aceptada  de  plano  pola  administración  concedente,  declarando  concluso  o/s  procedemento/s
correspondente,  de  conformidade  co  artigo  94  da  LPAC.  A  non  presentación  da/s
correspondente/s  renuncia/s  cando  proceda,  determinará  a  imposibilidade  de  concorrer  á
convocatoria  de subvencións da Concellería de Emprego,  Economía,  Industria,  Voluntariado e
Relación con Sindicatos no vindeiro exercicio orzamentario.

A presente  proposta  remitirase  para  informe  preceptivo  da  Intervención  Xeral  Municipal,  con
carácter previo á adopción do acordo pola Xunta de Goberno Local.

A tenor do previsto nas bases reguladoras da subvención, do artigo 23 da Lei de Subvencións de
Galicia, do disposto no art. 24.3.b) da LPAC e nos termos e condicións, alcance e contido do
informe de fiscalización da Intervención Xeral Municipal; previa a conformidade do Sr. Concelleiro
de Cultura, Emprego e Particiàción Cidadá, nos termos das delegacións competenciais efectuadas
en data 19/06/2015, elévase á Xunta de Goberno Local a seguinte 

PROPOSTA DE ACORDO

PRIMEIRO:  DESESTIMAR, integramente, conforme ao art.  23.3 da LSG, ás entidades que se
relacionan, as súas solicitudes de subvencións, por non cumprir coas condicións ou requisitos
establecidos nas bases reguladoras para acadar a condición de beneficiarias e, en concreto, polas
causas indicadas:

SEGUNDO: CONCEDER, de conformidade co art. 23.3 da LSG, ás persoas emprendedoras e
micropemes que,  de seguido,  se relacionan, con cargo á partida presupostaria 2410 4700001
“Axudas á creación de empresas” do vixente exercicio presupostario, por importe de 35.000,00 €
(trinta e cinco mil euros):

TERCEIRO:  Publicar  na  Base  de  Datos  Nacional  de  Subvencións  todas  as  subvencións
concedidas,  individualmente consideradas,  con expresión da convocatoria,  programa e crédito
orzamentario  ao  que  se  imputen,  beneficiario,  cantidade  concedida  e  programa  específico
subvencionado.

CUARTO: NOTIFICAR o presente acordo nos termos establecidos nos art. 24 da LSG, art. 40 e
41 da LPAC e BASE REGULADORA 12ª.9, con indicación expresa de que dende o día seguinte á
notificación da resolución, as beneficiarias dispoñen dun prazo de dez (10) días naturais para a
aceptación ou renuncia da subvención concedida, que debe comunicarse por escrito ao Servizo
de  Desenvolvemento  Local,  transcorrido  o  cal,  sen  manifestación  expresa  ao  respecto,
entenderase tácitamente aceptada. 

QUINTO:  MODIFICAR  o  primeiro  parágrafo  da  Base  13ª—PRAZO  E  FORMA  DE
XUSTIFICACIÓN  DA  SUBVENCIÓN  OUTORGADA,  xa  que  por  concurrencia  de  causas
excepcionais  que impiden o cumprimento do prazo de xustificación indicado nas bases desta
convocatoria, precísase ampliar o prazo de xustificación das subvencións concedidas do xeito que
se indica de seguido: 

“O/A beneficiario/a no prazo de un (1) mes a contar desde o remate do aluguer e, en todo caso,
ata o 22 de novembro de 2019, deberá xustificar o cumprimento da finalidade para a que se
concedeu a subvención e, no seu caso, da aplicación dos fondos recibidos.”

A resolución do procedemento así como o novo prazo para a xustificación da subvención serán
obxecto  de  publicación  para  xeral  coñecemento  na  páxina  web  do  Concello  de  Vigo
(www.vigo.org).

Contra o presente acordo poderán interpoñer recurso de reposición ante o órgano que a dita no
prazo  dun  mes  ou  recurso  contencioso-administrativo  ante  os  Xulgados  do  Contencioso-
Administrativo de Vigo no prazo de dous meses, ámbolos dous prazos, contados a partir do día
seguinte  á  recepción  da  notificación  do  acordo,  de  conformidade  cos  art.  123  e  124  da  Lei
39/2015, de LPAC e 8.1 e 46.1 da Lei 29/98, RXCA. Porén, interposto o recurso de reposición non
poderá  interpoñer  recurso  contencioso-administrativo  ata  que  sexa  resolto  expresamente  o
primeiro ou se produza a súa desestimación presunta polo transcurso do prazo máximo dun mes
establecido para ditar e notificar resolución.

Acordo
A Xunta de Goberno Local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

CCA/me.

V. e  Pr.
O ALCALDE, 

Abel Caballero Álvarez.

